
ADMINISTRACION LOCAL

MUNICIPAL

DODRO
Aprobacion definitiva da Ordenanza municipal reguladora de plantaciéns forestais, depdsito, carga e transporte de madeira e tala
ANUNCIO

Aprobacion definitiva da Ordenanza municipal reguladora de plantacions forestais, depdsito, carga e transporte de ma-
deira e tala.

Por acordo plenario adoptado na sesién extraordinaria do 27 de novembro de 2014 aprobouse provisionalmente a
ordenanza municipal reguladora de plantacions forestais, depésito, carga e transporte de madeira e tala, e resoltas as rec-
lamacions formuladas contra dito acordo no prazo e forma fixado no artigo 49.c) da Lei 7/1985, de 2 de abril, reguladoras
das bases de réxime local, na sesidn plenaria levada a cabo o 17 de febreiro de 2015, faise publica a redaccion definitiva
da ordenanza municipal reguladora de plantacidns forestais, depdsito, carga e transporte de madeira e tala

ORDENANZA MUNICIPAL REGULADORA DE PLANTACIONS FORESTAIS, DEPOSITO, CARGA E TRANSPORTE DE MADEIRA E
TALA

TITULO 1.-OBXECTO, DEFINICION E AMBITO

Artigo 1.°.

E obxecto da presente Ordenanza a regulacion de plantacions forestais que se fagan con posterioridade a entrada en
vigor da mesma.

1.1.-Para os efectos de aplicacion desta ordenanza considérase como actividade forestal, aquela que se desenvolve a
partir do aproveitamento muiltiple dos recursos que proporcionan os terreos nos que vexetan especies arbéreas, sexan de
nacemento espontédneo, semente ou plantacion, sempre que non sexan caracteristicas de cultivo agricola ou fosen obxecto
do mesmo.

1.2.—-0 ambito de aplicacion desta ordenanza comprende os terreos clasificados como solo (non urbanizable) de protec-
cion forestal segundo o Plan Xeral de Ordenacién Municipal de Dodro.

Comprende ademais o solo clasificado como non urbanizable de proteccion de cauces, proteccion dos espazos naturais
e 0 solo apto para urbanizar onde non existan masas forestais

O solo urbano, o solo de nucleo rural e o solo apto para urbanizar onde non existan masas forestais, quedan féra do
ambito de aplicacion desta ordenanza, quedando ademais prohibido o propio uso forestal nestas clases de solo.

TITULO I1I.-REPOBOACIONS FORESTAIS

Artigo 2.°.

Con caracter basico, a actividade forestal quedara suxeita ao cumprimento da lexislacion sectorial en materia de mon-
tes, incendios, medio ambiente, estradas, augas, patrimonio ou calquera outra que afecte as actividades aqui reguladas.

As arbores frutais, quedan exceptuadas da aplicacion desta ordenanza.

No teran a consideracion de plantaciéns os cerramentos vexetais, que cando non sexan medianeiros deberan cumplir
o establecido no art. 591 do Cédigo civil.

Artigo 3.°.-Prohibicions en materia de repoboacion forestal.
Establécense os seguintes usos prohibitivos con caracter xeral:

a) Prohibense as repoboaciéns forestais en solo urbano e ntcleos rurais.

b) Prohibense as repoboacions forestais en zonas adicadas a labradio, cultivo, prado ou pastos, con independencia
da sua cualificacion urbanistica.

Artigo 4.°.-Distancias minimas.

1.—Con caracter xeral as repoboacions forestais situaranse segundo as diferentes especies e respectando as distan-
cias marcadas pola Lei 3/2007, do 9 de abril, de prevencién e defensa contra os incendios forestais de Galicia e demais
normativa sectorial aplicable, e especialmente deberan cumprir coas distancias fixadas no anexo Il da Lei 7/2012, do 28
de xuno, de montes de Galicia.

2.-As distancias mediranse dende o limite exterior da repoboacion, entendendo por tal o pé do exemplar dela mais
préximo 6 linde da finca. Se existisen gabias ou estrutura similar, a distancia medirase a partir do bordo destas mais
préximo a plantacion.

3.—0 voo das plantaciéns forestais non podera invadir o espazo dos viais, determinado pola proxeccion vertical dos
seus bordos mais externos e, no caso de facelo, poferanse as arbores de xeito que deixen unha altura de galibo de 5
metros como minimo.

Artigo 5.°.-Faixas de especial proteccion.

Co obxecto de protexer especialmente o espazo rural e os nucleos de poboacién dos incendios, establécense faixas de
especial proteccion naqueles terreos dedicados a monte e as areas colindantes que abranguen:

a) Na totalidade das parcelas que se atopen, féra do monte, a unha distancia inferior a 25 metros do seu perimetro.

b) a totalidade dos terreos forestais, rasos ou arborados, que se sitien dentro do monte, a unha distancia inferior a 10
metros do seu perimetro

¢) Nunha franxa de 100 metros arredor de calquera nucleo poboacional, edificacion, obras ou instalaciéns industriais,
eléctricas ou infraestruturas de transporte situadas a menos de 400 metros do monte. Ademais nos 50 metros desde a
estrema da propiedade non podera haber plantacién de pino, eucalipto, acacia e demais especies establecidas na dispos-
icion adicional terceira da Lei 3/2007 de defensa contra incendios.

Artigo 6.°.-Obrigas dos propietarios.

6.1. Os propietarios estan obrigados a manter en todo momento limpas de maleza, restos e xérmolos de arbores, as
franxas de terreo resultantes das salvagardas das distancias minimas indicadas nos artigos 4 e 5.

6.2. Os propietarios estan obrigados a manter en todo momento limpas as repoboacions forestais.

6.3. Os propietarios dos terreos sitos nas faixas de especial proteccion estan obrigados a manter as mesmas libres de
vexetacion accesoria a masa principal e coa masa arbérea rareada.

6.4. Manter limpas de vexetacion as vias de titularidade privada, asi como as gabias.
Artigo 7.°.-Obrigatoriedade de comunicacion.

Con caracter xeral e co fin de garantir o efectivo cumprimento desta ordenanza, establécese a obrigatoriedade da
comunicacién previa a plantacion de superficies forestais, en dita comunicacién identificarase ao propietario e a finca de
plantacion asi como a especie e a densidade.

Artigo 8.°.-Corta de plantacions.

8.1. Para garantir a preservacion do medio ambiente e a conservacion dos caminos e pistas rurais, e sen prexuizo da
necesaria obtencién doutros permisos ou autorizacions, establécese a obrigatoriedade da comunicacion previa da corta de
plantacions forestais, con dez dias de antelacién cando se superen as 5TM

A comunicacioén da corta sera efectuada pola persoa fisica ou xuridica responsable desta, debendo constar na mesma
0 seguinte:

— Identificacion do propietario ou madereiro.

— Especie de madeira obxecto da tala, asi como as toneladas a extraer.
— Identificacién da parcela afectada e a sua situacion.

— Lugar de depdsito e vias a utilizar para o transporte de madeira.

— Duracion prevista.

8.2. A persoa ou empresa encargada da tala sera responsable directa dos danos ocasionados nas vias publicas munici-
pais como consecuencia do depdsito, carga e transporte da madeira, quedando obrigado a reparacion destes, incluso con
limpeza e retirada de residuos. En todo caso estaran suxeitos ao disposto no Titulo Il da presente Ordenanza.

TITULO 11.-REGULACION DE DEPOSITO, CARGA E TRANSPORTE DE MADEIRA DE TALA

Artigo 9.-Tarefas de extraccion da madeira.

1.-As tarefas de extraccion de madeira, en particular a realizacion de operacions de depdsito, carga e transporte en
vehiculos con peso maximo autorizado superior a 5 Tm de madeira procedente da corta estaran sometidas a licenza que
tera caracter bianual, e facultara ao titular para a realizacion dos traballos durante o seu periodo de vixencia. A licenza
debera ser renovada antes de que remate o periodo de vixencia e non excluira do deber de levar a cabo unha comunicacién
previa mediante escrito no Rexistro Xeral do Concello na que se indique o lugar onde se levaran a cabo os traballos, tm do
vehiculo a empregar e duracion.

2.—-Independentemente da taxa que se fixe por tramitacién de comunicacién previa correspondente na ordenanza fiscal
reguladora da taxa por expedicion de documentos administrativos, os beneficiarios da licenza deberan presentar xustifi-
cantes de ter presentada fianza, por calquera dos procedementos establecidos pola lexislacion vixente, polos importes que
se indican nos paragrafos seguintes, para responder do amano dos deterioros que puideran producir nos viais, e a limpeza
dos restos das operacions de carga e depésito de madeira. No caso de que nas operaciéns de transporte intervefan ve-
hiculos de empresas distintas a que se encarga da tala estaran obrigados a subrogalos a sua fianza, ou ben a que deposite
a propia empresa de transporte.

Establécense duas categorias a efectos de fixacion de fianzas:

a) Vehiculos con peso maximo autorizado inferior a 16 Tm, 1.600 € ou o correspondente seguro de responsabilidade
civil por unha contia non inferior a 50.000,00 €.

b) Vehiculos con peso maximo autorizado igual ou maior de 16 Tm, 3.100,00 € ou o correspondente seguro de respon-
sabilidade civil por unha contia non inferior a 75.000,00 €.

3.0 presentador dunha comunicacion previa para depdsito, carga e transporte de madeira estara obrigado a reparacion
inmediata dos deterioros producidos nos viais, ou nas infraestruturas anexas, asi como a retirada dos restos procedentes
das operacions de carga e almacenamento.

4.—Na comunicacion previa de corta farase constar a obriga e conformidade por parte do/a titular da actividade, de re-
tirar da zona de extraccion e depositar no vertedoiro controlado todos os lixos que puidesen depositarse (latas, recipientes
de bebidas, etc.).

5.-lgualmente, na comunicacion previa de extraccion de madeira farase constar a obriga e a conformidade por parte
do/a titular da actividade de recoller e retirar as zonas de depédsito establecidas os restos derivados desta (pdlas, cortizas
e follaxe).

6.—-En todo caso, prohibense as seguintes:
I. O almacenamento de madeira nas vias publicas.

II. Os depésitos de rolla, pélas ou podalla, non poderan invadir a zona de circulacion, tanto de vehiculos como de
persoas, nin menoscabar a funcionalidade das gabias, canalizaciéns, pontes ou calquera outra infraestrutura
auxiliar ou anexa 0s viais, nin suponer risco para 0s usuarios da via.

Ill. O vertido dos residuos procedentes das operacions reguladas na presente ordenanza en lugares non autorizados
expresamente para iso.

7.—A comunicacion previa non ampara as tarefas de carga e almacenamento sobre os viais e estructuras anexas.

8.—As vias publicas non poderan empregarse para almacén de madeira, ainda que se autorizaran as operacions impre-
scindibles para a sua carga; ainda asi, as gabias deberan quedar sempre limpas e en bo estado de uso.

Artigo 10.

Transcorrido un prazo de 10 dias dende que se produzan os danos, a infraccién ou a acumulacion de restos, o Concello
podera realizar con cargo a fianza depositada, as operacions de amano, correccions e/ou retirada de restos, sen prexuizo

da sancién que proceda, e de exercer as accions oportunas para resarcirse dos custes, se non foran totalmente cubertos
pola fianza.

Artigo 11.

O exercicio das actividades de extraccién, depdsito, carga e transporte de madeira, sen posuir a correspondente
licenza, orixinara o correspondente expediente sancionador e enténdese sen prexuizo de solicitar da Garda Civil a inmobi-
lizacién inmediata do vehiculo ata a conclusion do expediente, ou a presentacion de fianzas polas cantidades maximas que
puideran derivarse da sua instrucion.

TITULO IV.-INFRACCIONS E SANCIONS

Artigo 12.

Para os efectos da presente ordenanza sera infraccion administrativa o incumprimento das obrigas, das prohibicions
e dos requisitos establecidos nela, asi como das condicions impostas nas autorizacions administrativas outorgadas 6 seu
abeiro.

12.1.—Con caracter xeral, calquera incumprimento do contido da presente ordenanza considérase como infraccion de
caracter leve.

12.2.—Considerase infraccion grave:

— Levar a cabo as actividades de extraccion, depésito, carga e transporte de madeira sen efectuar a comunicacion
previa.

— Ter sido condenado por unha infraccion leve e ser reincidente. Entenderase que existe reincidencia cando
se cometan duas faltas leves no prazo dun ano, contado dende a data na que adquiriu firmeza a resolucién
sancionadora.

— Causar deterioros ou desperfectos nos camifios publicos municipais € non proceder ao seu arranxo nos prazos
marcados pola presente ordenanza.

— Non respectar a distancia da via publica marcada pola normativa urbanistica do Concello no caso das repo-
boacions forestais.

12.3 .—As infraccions & presente ordenanza seran sancionadas do seguinte xeito:
— As leves, con multa de 300,00 € ata 750,00 €.
— As graves, con multa de 750,00 € ata 1.500,00 €.

12.4.-Para a gradacion das multas atenderase a sua repercusion, a sua transcendencia polo que respecta ao prexuizo
causado, 6 animo de lucro e a contia do beneficio obtido na comision da infraccion.

Artigo 13.
En todo caso, o incumprimento reiterado ou a falta de pago das cantidades endebedadas en concepto de preceptos
establecidos, unha vez exista resolucion firme, supora a anulacion dos efectos da comunicacion previa e, polo tanto, a baixa

automatica de tédolos vehiculos derivados e, consecuentemente a prohibicion do exercicio das actividades regulamentadas
na ordenanza no ambito do territorio do Concello de Dodro.

13.1.-Non se concedera nova licenza, renovacion, nin novas anotacions no rexistro de vehiculos as persoas fisicas ou
xuridicas incursas en causa de anulacion ou que mantefan débedas derivadas de expediente de sancion, aberto en cumpri-
mento dos preceptos da presente ordenanza ata a conclusion do expediente ou liquidacién dos importes pertinentes.

13.2.-A anulacién da licenza implicaria a non concesion de nova licenza durante un periodo minimo dun ano a contar
dende a data na que exista resolucién firme.

Artigo 14.
O exercicio da potestade sancionadora prevista nesta ordenanza requirira a incoacion e instrucién do correspondente
expediente administrativo de conformidade co disposto na lei 30/92, de 26 de novembro, do réxime xuridico das admin-

istracions publicas e do procedemento administrativo comun e o real decreto 1398/1983, de 4 de agosto, polo que se
aproba o regulamento para o exercicio da potestade sancionadora.

Artigo 15.

Advertido o incumprimento da presente ordenanza, e resolto o expediente sancionador, requirirase 6 responsable da
infraccion para que se axuste & normativa, outorgandolle un prazo maximo dun mes. Transcorrido o dito prazo sen que
se dea cumprimento 6 requirimento, sen necesidade de novas notificaciéns procederase a execucion subsidiaria deste,
cargandolle as costas a persoa responsable.

DISPOSICION ADICIONAL PRIMEIRA

As plantaciéns existentes deberan adecuarse ao disposto nesta ordenanza trala primeira corta efectuada a partir da
entrada en vigor desta.

DISPOSICION DERROGATORIA

Queda derrogada toda aquela normativa municipal deste Concello que se opona ao contido da presente ordenanza.

DISPOSICION FINAL

A presente ordenanza entrara en vigor coa sua publicacion integra no BOR continuando en vigor ata a sua derrogacion
ou modificacion posterior.

Contra a citada aprobacion definitiva, pédese interpofier o recurso contencioso-administrativo, segundo o disposto na
lexislacion vixente.

Dodo, 25 de febreiro de 2015.
O alcalde

Valentin Alfonsin Somoza

